
అబూ హురైరహ్ (రదియల్లాహు అన్హు) ఉల్లేఖనం : “ఒక వ్యక్తి ప్రవక్త సల్లల్లాహు అలైహి
వసల్లంతో ఇలా అన్నాడు “ఓ రసూలుల్లాహ్ సల్లల్లాహు అలైహి వసల్లం! నాకు బంధువులు

ఉన్నారు, వారితో నేను బంధుత్వ సంబంధాలను కొనసాగిస్తున్నాను, కానీ వారు నాతో
బంధుత్వాన్ని త్రెంచుకున్నారు; నేను వారిపట్ల ప్రేమ, అభిమానాలతో ప్రవర్తిస్తాను,

కానీ వారు నా పట్ల అవమానకరంగా ప్రవర్తిస్తారు; నేను వారి పట్ల సహనంతో
వ్యవహరిస్తాను, కానీ వారు నా పట్ల అసహనం, ద్వేషంతో వ్యవహరిస్తారు”. దానికి ప్రవక్త

సల్లల్లాహు అలైహి వసల్లం ఇలా పలికినారు: “నీవు (నాతో) చెప్పినట్లుగానే వారితో
ఉన్నట్లయితే, నీవు వారికి వేడివేడి బూడిద తినిపిస్తున్న దానితో సమానం. నీవు వారితో

ఈ విధంగానే (ప్రవర్తిస్తూ) ఉన్నంత కాలం వారికి వ్యతిరేకంగా అల్లాహ్ నుండి ఒక
సహాయకుడు నీతో ఎప్పుడూ ఉంటాడు.”

[దృఢమైనది] [దాన్ని ముస్లిం ఉల్లేఖించారు]

ఒక  వ్యక్తి  ప్రవక్త  సల్లల్లాహు  అలైహి  వసల్లంతో  తనకు  బంధువులు  మరియు  రక్తసంబంధీకులూ
ఉన్నారని,  తాను  వారితో  మంచిగా  వ్యవహరిస్తాననీ,  కానీ  తనతో  వారు  దానికి  వ్యతిరేకంగా
వ్యవహరిస్తారనీ;  తాను  వారితో  బంధుత్వాలను  మంచిగా  నిర్వహిస్తాననీ,  వారిని  వెళ్ళి
చూస్తాననీ,  పలుకరిస్తాననీ,  కానీ  వారు  తనతో  బంధుత్వాన్ని  త్రెంచి  వేసుకున్నారనీ;  తాను
వాళ్లతో  దయగా,  నమ్మకంగా  వ్యవహరిస్తాననీ,  కానీ  వాళ్లు  తనతో  అన్యాయంగా,  కఠినంగా
వ్యవహరిస్తారనీ; తాను వారి పట్ల సహనంగా వ్యవహరిస్తాననీ, కానీ వారు తన పట్ల మాటలలో మరియు
చేతలలో  చెడుగా  వ్యవహరిస్తారనీ  విన్నవించుకున్నాడు.  తాను  ఇప్పుడు  విన్నవించుకున్న
పరిస్థితులలో  కూడా  వారితో  బంధుత్వాలను  నిర్వహించాలా?  అని  ప్రశ్నించాడు.  దానికి
ప్రవక్త  సల్లల్లాహు  అలైహి  వసల్లం  అతనితో  ఇలా  అన్నారు:  “పరిస్థితి  వాస్తవములో  నీవు
చెప్పినట్లుగానే  ఉన్నట్లయితే;  వారి  పట్ల  ఉత్తమమైన  మరియు  దయాపూరితమైన  నీ  వ్యవహరణ
ద్వారా;  దానికి  వ్యతిరేకంగా  రోతపుట్టించే  వారి  వ్యవహారం  కారణంగా,  భగభగలాడే  బూడిదను
నీవు  వారికి  తినిపిస్తున్నట్టు  అవుతుంది,  స్వయంగా  తమ  దృష్టిలో  తమను  తామే  వారు  అవమానం
మరియు పరాభవం పాలయ్యేలా చేస్తున్నావు నువ్వు. అంతేగాక, నీవు చెప్పినట్లుగా నీవు వారికి
మేలు  చేస్తూ  ఉన్నంత  కాలం,  దానికి  వ్యతిరేకంగా  వారు  నీ  పట్ల  చెడుగా  వ్యవహరిస్తున్నంత
కాలం అల్లాహ్ తరఫు నుండి ఒక సహాయకుడు, వారి చెడు వల్ల కలిగే హానిని దూరం చేయుటకుగానూ, నీ
వెంట ఉంటాడు.”

